
ஶ்ரீபா³லாஸ்தோத்ரம் 3

உத³ஞ்சத்³தி³நேஶப்ரபஞ்சப்ரகாஶாம்
உதூ³டே⁴ந்து³ரேகா²முதா³ராம் த்ரிணேத்ராம் ।

வஹந்தீம் வராபீ⁴திகோஶாக்ஷமாலா:
வஸந்தீம் ஸ்பு²டே பத்³மகே நௌமி பா³லாம் ॥ 1॥

நதாநாம் ஜநாநாம் ஸமஸ்தர்தி⁴தா³த்ரீம்
ஸுயோந்யாக்²யமுத்³ராபி⁴க³ம்யாம் ஶரண்யாம் ।

ஸுவாக்காமஶக்த்யாக்²யபீ³ஜத்ரயாந்த:-
ஸ்தி²தாம் பா³லிகாம் த்வாம் நமாமி ஸ்மராமி ॥ 2॥

லஸத்³ரக்தஸிந்தூ³ரவர்ணாம் கராப்³ஜை:

வராபீ⁴திபுஸ்தாக்ஷமாலா த³தா⁴நாம் ।
ஸிதார்தே⁴ந்து³பா²லாம் வரேண்யாம் த்ரிநேத்ராம்

ஶிவாம் பா³லிகாம் த்வாம் நமாமி ஸ்மராமி ॥ 3॥
குந்த³முகுலாக்³ரத³ந்தாம் குங்குமபங்கேந லிப்ததநுமத்⁴யாம் ।
ஆரக்ததே³ஹகாந்திம் பா³லாமகி²லாண்ட³நாயிகாம் வந்தே³॥ 4॥
மாலாஸ்ரு’ணீபுஸ்தகபாஶாஹஸ்தாம் பா³லாம் ப⁴ஜேऽஹம் லலிதாகுமாரீம் ।
குமாரகாமேஶ்வர கேலிலோலாம் நமாமி கௌ³ரீம் நவவர்ஷதே³ஶ்யாம் ॥ 5॥
ஸாக்ஷஸ்ரஜம் ச வரதா³ப⁴ய புஸ்தகோத்³யத்³ -
பா³ஹாமயுக்³மநயநாமமலாப்³ஜஸம்ஸ்தா²ம் ।

அச்சா²ங்க³ராக³வஸநாபக⁴நாம் நமாமி
பா³லேந்து³மௌலிமநிஶம் வசஸாமதீ⁴ஶாம் ॥ 6॥

இதி ஶ்ரீபா³லாஸ்தோத்ரம் (3)ஸம்பூர்ணம் ।

